Na osnovu Odluke Vlade Bosansko - podrinjskog kantona Goražde  broj: 03-14-609/11 od 12.05.2011.godine, o davanju saglasnosti na Programa utroška sredstava „Program podrške razvoju poduzetništvu i obrtu“ utvrđenog na ekonomskom kodu 614500 za 2011.godinu, Ministarstvo za privredu Bosansko-podrinjskog kantona Goražde objavljuje:
J A V N I  P O Z I V 

za dostavljanje prijedloga projekta za finansiranje iz Programa utroška sredstava „Program podrške razvoju poduzetništvu i obrtu “ utvrđenih u budžetu Ministarstva za privredu Bosansko-podrinjskog kantona Goražde za 2011.godinu

I   Predmet i svrha javnog poziva

Predmet javnog poziva je prikupljanje prijedloga projekta za sufinansiranje i finansiranje  iz budžeta Bosansko-podrinjskog kantona Goražde u okviru Programa podrške razvoju poduzetništvu i obrtu“ za 2011.godinu.

Svrha javnog poziva jeste pružanje podrške razvoju, poduzetništva i obrta kako bi se stvorili uslovi za zapošljavanje, rast i razvoj poduzetništva i obrta na prostoru Bosansko-podrinjskog kantona Goražde.

II Ciljne grupe

Na javni poziv mogu aplicirati svi poduzetnici i obrtnici sa područja Bosansko-podrinjskog kantona Goražde kao i udruženja i organizacije aktivne u oblasti razvoja, poduzetništva i obrta.

III Opšti i posebni ciljevi programa

Opšti cilj programa jeste pružanje podrške razvoju poduzetništva i obrta i povećanje broja zaposlenih na prostoru Bosansko-podrinjskog kantona Goražde. 

Posebni specifični ciljevi programa su:

1. Razvoj poduzetništva i obrta kroz nova zapošljavanja i proširivanje poslovanja;

            2. Pružanje podrške mjerama koje doprinose razvoju poduzetništva i obrta;

IV Uslovi finansiranja

Aplikanti su obavezni da osiguraju vlastito učešće u finansiranju projekata u iznosu  minimalno 15%.Ma ksimalni i minimalni iznos granta  definisan je u rasponu od minimalno 4.000,00 KM do maksimalno 15.000,00 KM.

V. Pravo učešća

Opšti uslovi za učestvovanje u programu su:

· Da imaju registraciju na području Bosansko-podrinjskog kantona Goražde

· Da se ne nalaze u procesu stečaja ili  likvidacije ili blokade računa;

· Da se prijedlog projekta ili zahtjev kandiduje u skladu sa odredbama Programa. 

Poslovni  subjekti su pored opštih uslova obavezni ispunjavati i sljedeće uslove:

· Da su registrirana minimalno godinu dana od dana dostavljanja aplikacije,

· Da su registrovana kao obrtnici ili djelatnost srodna obrtu, 

· Da imaju minimalno jednog i maksimalno četri stalno zaposlenih radnika,

· Da nemaju neizmirenih obaveza za poreze i doprinose, osim obaveza za koje su obuhvaćene ugovorom o reprogramiranju obaveza, 

· Da su dostavili izvještaj o namjenskom utrošku sredstava za odobrena sredstva od strane Vlade Bosansko-podrinjskog kantona u periodu od protekle tri godine,

· Da su ispunile ugovorene obaveze po odobrenim grantovima Vlade Bosansko-podrinjskog kantona u zadnje tri godine.

VI. Odabir korisnika sredstava 

Sve dostavljene prijedloge projekata u skladu sa odredbama Programa, procjenjuje Komisija imenovana od strane Ministra za privredu Bosansko-podrinjskog kantona Goražde.

Nakon provedene procedure apliciranja, selekcije i evaluacije, najbolje rangirani prijedlozi projekata će biti odobreni  nakon što Vlada Bosansko-podrinjskog kantona donese odluke u skladu sa odredbama Programa.
VII. Obavezni prilozi

Aplikanti su dužni dostaviti prijedloge projekata u formi koja je propisana od strane Ministartsva za privredu  Bosansko-podrinjskog kantona Goražde. Forma za dostavljanje prijedloga projekata može se preuzeti sa internet stranice www.bpkgo.ba.
Uz prijedlog projekta, aplikanti su obavezni priložiti:

1. Za aplikante pravne i fizičke osobe registrovane za obavljanje djelatnosti po ciljevima Programa:
· dokaz o registraciji nadležnog organa (rješenje o upisu u sudski registar za pravna lica, rješenje nadležnog općinskog organa za fizička lica)

· uvjerenje o poreznoj registraciji (identifikacijski broj: ID broj i PDV broj ukoliko su PDV obveznici)

· uvjerenje o izmirenim poreskim obavezama nadležnih organa

· uvjerenje o izmirenim obavezama prema PIO/MIO

· uvjerenje o izmirenim obavezama prema zdravstvenom osiguranjju

· uvjerenje o nekažnjavanju u posljednjih 5 godina fizičke ili odgovorne osobe

· ostala dokumentacija kojom se dokazuje ispunjenje kriterija neophodnih za vredovanje projekta
2. Za neprofitne organizacije:
· dokaz o registraciji nadležnog organa (rješenje od nadležnog ministarstva)

· rješenje o poreskoj registraciji (ID – broj )

· uvjerenje o izmirenim poreskim obavezama, ukoliko je udruženje obveznik plaćanja poreza

· uvjerenje o izmirenim obavezama prema PIO/MIO

· uvjerenje o izmirenim obavezama prema zdravstvenom osiguranju

· udruženja koja nemaju zaposlenih trebaju dostaviti izjavu da nemaju zaposlenih, da nemaju poreskih obaveza i obaveza prema PIO/MIO i zdravstvenom osiguranj, ovjerenu kod nadležnog organa.

· ostala dokumentacija kojom se dokazuje ispunjenje kriterija neophodnih za vredovanje projekta

Uvjerenja nesmiju biti starija od 3(tri) mjeseca računato  od dana podnošenja zahtjeva, a kopije Uvjerenja i drugih dokumenata moraju biti ovjerene.

VIII. Podnošenje prijedloga projekata

Prijedlozi projekata sa traženim prilozima se dostavlja u zatvorenoj koverti na adresu: Ministarstvo za privredu Bosansko-podrinjskog kantona Goražde

ul M.Tita 13, Goražde 73000,

sa naznakom: za javni poziv za odabir korisnika sredstava po Programu utroška sredstava  “ „Program podrške razvoju poduzetništvu i obrtu“ za 2011. godinu

„NE OTVARAJ“

Rok  za  dostavljanje  ponuda  je  30 dana  od  dana  objavljivanja Javnog poziva na oglasnoj ploči Bosansko-podrinjskog kantona Goražde i  sredstvima  javnog  informisanja.

Krajnji rok za dostavljanje prijedloga projekata je 06.juli 2011.godine u 16:sati.

IX.  Ostale odredbe
Sa kandidatima čiji se projekt-program prihvati. Ministarstvo za privredu će potpisati  Ugovor o implementiranju dodijeljenih sredstava, kojim će biti preciziran način i dinamika korištenja odobrenih sredstava, te nadzor nad utroškom istih u namijenjene svrhe.
Sve dopunske informacije vezane za natječaj mogu se dobiti svakim radnim danom
putem telefona broja 038/228-640 od 08,00 do 16,00 sati.
Broj:__________________

Goražde, ______________

                                                                                                         M I N I S T A R 

                                                                                                   Demir Imamović dipl.oec.

